 Udhërrëfyesi i lëndës
Antropologjia sociale
Universiteti: Universiteti i Prishtinës “Hasan Prishtina”
Fakulteti/ Departamenti: Fakulteti Filozofik/Departamenti i sociologjisë
Lënda mësimore: Antropologjia sociale
Niveli i studimeve/Statusi i lëndës: Bashelor/Zgjedhore
Viti i studimeve dhe semestri: Semestri II, Viti I
Vlera në kredite: 5
Koha e mbajtjes së ligjëratave: e mërkurë, ora 9.00 - 10.30
Vendi: Salla 201, Fakulteti Filozofik
Mësimdhënësi i lëndës: Arsim Canolli 
Konsultimet: zyra 121, Fakulteti Filozofik, forma zyrtare e komunikimit elektronik është përmes emailit: arsim.canolli@uni-pr.edu
Qëllimet e lëndës: Kjo lëndë synon t'i njoh studentët me antropologjinë sociale, përkatësisht me temat kryesore të mendimit, kërkimit e shkrimit antropologjik. Gjatë ligjëratave studentët do të njihen me rolin, peshën dhe potencialin e antropologjisë si dije për klasifikimin, njohjen dhe studimin e  botës nga aspekti empirik dhe teorik. Do të diskutohet për dilemat, sfidat dhe mundësitë e antropologjisë gjatë kursit të saj në kuadër të zhvillimit të dijeve bashkëkohore. Pra lënda do të jetë një ftesë nistore për studentët e sociologjisë duke u fokusuar kryesisht në temat kryesore të studimit në disiplinën e antropologjisë sociale, ngjashmëritë me sociologjinë dhe veçantitë e saj. 
Rezultatet e pritura: Përmes kësaj lënde studentët do të njihen me disa nga  konceptet, argumentet, teoritë dhe temat kryesore të mendimit dhe studimit antropologjik. Po ashtu, studentët do të kenë mundësi të njihen edhe me metodat, qasjet dhe aspektet etike të disiplinës së antropologjisë. Në këtë vazhdë, lënda do t’u ofrojë studentëve njohuri dhe orientime në fushën e antropologjisë, në mënyrë që ata të jenë më kreativë dhe të zhvillojnë sensibilitetin dhe imagjinatën e tyre mbi objektin dhe mënyrat e studimit në antropologji. Po ashtu, lënda do të ofrojë diskutim dhe praktikë në hulumtimin etnografik të temave të caktuara. 
Metodologjia e mësimdhënies: Këtu përfshihen ligjërata tematike, seminare, vizitë në terren, prezentime të studentëve dhe diskutime. Gjatë lëndës studentët do të shkruajnë edhe shkrime relevante. 
Literatura kryesore: Nuk ekziston ndonjë doracak universitar (në gjuhën shqipe) i caktuar për këtë lëndë. Por, ekzistojnë disa libra të përkthyer dhe disa libra/ese/shkrime të tjera të cilat janë relevante. Në gjuhën angleze ekziston një mori tekstesh të cilat janë relevante dhe të rëndësishme. Në secilën ligjëratë tematike janë dhënë tekste relevante për t’u lexuar. Sidoqoftë, ne i inkurajojmë studentët të lexojnë edhe shkrime tjera nga disiplina tjera që ta bëjnë konversacionin mbi teoritë antropologjike edhe më të frytshëm. 
Disa këshilla në lexim: Studentët duhet të fillojnë të lexojnë sa më herët dhe të hyjnë në ritëm të mirë dhe të duhur për studim. Literatura është bazike por nëse nuk lexohet me kohë ajo mblidhet dhe bëhet më e rëndë. Është esenciale që materiali të lexohet paraprakisht pasi që pas secilës ligjëratë do të ketë diskutime. Sa më shumë koncepte, argumente, teori, ide e njohuri të përgjithshme të njoh studenti para se të vijë në ligjëratë e seminare/ushtrime, aq më shumë do të ketë mundësi të diskutojë rreth tyre dhe të përfitojë nga seminari/ushtrimet. 
Aktivitetet edukative: Kjo lëndë përbëhet nga ligjëratat dhe ushtrimet. Ligjëratat do të shtjellojnë temat të gjera dhe kryesore në fushën e studimit antropologjik ndërsa ushtrimet do të shtjellojnë aspekte të veçanta, pyetje, debate, etj. Ligjëruesi do të diskutojë drejtëpërdrejtë me secilin student kur ata kanë nevojë në kohë të caktuara brenda kohës dhe procesit ligjërimor. Studentët duhet t’i ndjekim të gjitha ligjëratat dhe ushtrimet në mënyrë që të arrijnë të kuptojnë fokusin e lëndës në tërësi. Pjesëmarrja në ligjërata dhe ushtrime  është obligative.
Literatura bazike:

1. Chris Hann, Antropologjia Sociale, Mikena, Manastir, 2009
2. Alan Barnard, Historia dhe teoria në antropologji, IAP, Prishtinë, 2011
3. Justin Monoghan dhe Peter Just, Antropologjia social-kulturore, IDK, Tiranë, 2007 
4. Bronislaw Malinowski, Krimi dhe doket në shoqërinë e egër, Prishtinë, Cuneus, 2013 
5. Metcalf, P. (2005), Anthropology: The Basics, London, Routledge

6. Rapport, N. & Overing, J. (2000), Social and Cultural Anthropology: The Key Concepts, London& New York, Routledge

7. Eriksen, T.H & Nielsen, F.S (2001), A History of Anthropology, London, Pluto Press
8. Arsim Canolli, Premisa antropologjike, Cuneus, Prishtinë, 2016
9. Nebi Bardhoshi, Gurtë e kufinit,  UET Presss, Tiranë, 2011
10. Ukë Xhemaj, Shtresime kulturore, IAP, Prishtinë, 2005

11. Clarissa de Waal, Mbijetesa në postkomunizëm, ISN, Tiranë, 200
Plani i hollësishëm i ligjëratave:
	Java e parë


	Hyrje në lëndë
(Ligjërata dhe ushtrime - 2 orë)
Gjatë ligjëratës dhe ushtrimeve studentët do të njihen me kursin e lëndës dhe do të bisedojnë për të gjitha aspektet relevante të lëndës që nga literatura e deri te notimi. Gjatë kohës së ushtrimeve, studentët do të kenë mundësi të diskutojnë me ligjëruesin rreth pritjeve të lëndës, literaturës, angazhimeve dhe kërkesave të tjera që ata kanë. 

	Literatura 
	Udhërrëfyesi i lëndës

	Java e dytë

	Homosapiens: mendja, gjuha dhe kultura  
(Ligjëratë dhe ushtrime – 2 orë)
Në këtë ligjëratë studentët do të njihen me fokusin e temës nistore në antropologji: dallimi mes njeriut (homosapies) dhe primatëve të tjerë. Ligjërata do të jetë një ftesë në historinë e disa ideve themelore mbi natyrën, kulturën dhe shoqërinë. Ligjërata niset nga disa pyetje esenciale, të cilave antropologjia mëton t’u gjejë vend në prozën e saj: Si ka evoluar qenia njerëzore? Çfarë roli luan gjuha në formësimin e njeriut? Çfarë roli luan kultura? Çfarë konsiderohet të jetë kulturë? Çfarë mendojnë antropologët për kulturën dhe si e studiojnë atë? Pastaj, ligjërata do të shtjellojë ato në kuadër të mendimit antropologjik dhe udhës së zhvillimit të saj si shkencë e ndërlidhjes së katër fushave kryesore: arkeologjisë, antropologjisë linguistike, antropologjisë sociale dhe antropologjisë biologjike. 
Gjatë ushtrimeve studentët do të shohin një pjesë të episodit të parë të filmit “BECOMING HUMAN”– NOVA (Dokumentar me 3 episode). 2 episodet tjera do të mund t’i shohin në shtëpi. 
https://www.youtube.com/watch?v=UFu7yghK9GQ 

	Literatura specifike
	Barnard, A. (2011) Social Anthropology and Human Origins, Cambridge University Press, Cambridge
Eriksen, T.H & Nielsen, F.S (2001), A History of Anthropology, London, Pluto Press


	Java e tretë


	Fillet e mendimit antropologjik
(Ligjëratë - 1 orë)

Ligjërata do të hedh një sy mbi historinë e antropologjisë si disiplinë e re në shekullin XIX. Si u formësua “antropologjia”? Çfarë ishte objekti i saj dallues? Si nisi studimi antropologjik dhe si u artikulua ai? Cilët ishin antropologët e parë? Në çfarë konteksti të zhvillimeve akademike, politike e ekonomike nisi të artikulohet antropologjia si shkencë? 
Ushtrime – 1 orë

Gjatë ushtrimeve studentët do të kenë mundësi të diskutojnë mbi filmin e shikuar në javën paraprake dhe leximet e tyre mbi antropologjinë dhe sociologjinë. Po ashtu do të diskutohet mbi dallimet mes fjalëve etnologji, etnografi dhe antropologji. 

Për javën 4, studentët duhet ta kenë të lexuar dhe ta diskutojnë parathënien e Gjergj Fishtës te Kanuni i Lekë Dukagjinit (1933). Pyetja kryesore: Ku qëndron kultura shqiptare sipas Fishtës dhe me cilat argumente e teori antropologjike përkon mendim i tij? Sa qëndron kjo tezë e tij? Diskutime


	Literatura specifike
	 Eriksen, T.H & Nielsen, F.S (2001), A History of Anthropology, London, Pluto Press 
Alan Barnard, Historia dhe teoria në antropologji, IAP, Prishtinë, 2011
Gjergj Fishta, ‘Parathënie’ në At Shtjefën Gjeçovi, Kanuni i Lekë Dukagjinit, Shkodër, Kuvendi Françeskan, 1933 



	Java e katërt

	Gjendja e njeriut në botë: Raca, kultura dhe zhvillimi
(Ligjëratë – 1 orë)
Si mund të jetë një popull/shoqëri në një gjendje të zhvillimit kulturor, shoqërore e ekonomik e një popull/shoqëri tjetër në një gjendje krejtësisht tjetër? Çfarë konsiderohej si popull apo shoqëri“primitive” për evropianët e shekulit XIX por edhe për shkencëtarët dhe antropologët e kësaj kohe? Si dallonim “ne” nga “ata” dhe pse? Çfarë marrin e japin popujt nga njëri tjetri? Si funksionon kultura? Gjatë ligjëratës do të diskutohet mbi pikëpamjet e antropologëve nismëtarë të tezave evolucioniste, difuzioniste dhe funksionaliste. Do të jipet një skicë orientuese mbi teoritë kryesore antropologjike në kuadër të studimeve empirike me pyetjet e parashturar më lartë?
(Ushtrimet – 1 orë) 
Diskutim i tekstit të Gjergj Fishtës në kuadër të diskutimit për temën e ligjëratës

	Literatura specifike
	Alan Barnard, Historia dhe teoria në antropologji, IAP, Prishtinë, 2011
Tylor, E (1896) ‘Man, ancient and modern’ në Anthropology: an introduction to the study of man and civilization, New Yor, Appleton and Company, fq. 1-34
Benedict, R & Weltfish, G. (1945) The Races of Mankind, Public Affaris Pamphlet, nr. 85, New York,  Public Affairs Committee, fq. 1-31
Malinowski, B (1960) “Basic Needs and Cultural Responses’ në A Scientific Theory of Culture and Other Essays, Galaxy Book, Oxford University Press, Oxford, fq. 91-119



	Java e pestë
	Metodat e antropologjisë 
(Ligjëratë dhe ushtrime – 1 orë)

Gjatë kësaj jave do të shtjellohen më hollësisht metodat e hulumtimit antropologjik duke marrë shembuj të ndryshëm. Sa janë unike metodat e antropologjisë? 
A përdoren edhe në shkencat tjera shoqërore? Çfarë e veçon një antropolog si hulumtues? Çfarë do të thotë vrojtimi/vëzhgimi me pjesëmarrje? 
(Ushtrime – 1 orë)

Gjatë ushtrimeve studentët do të kenë mundësi të punojnë në grupe për të diskutuar dhe përgatitur një propozim për tezë hulumtimi. Ata duhet të përcaktohen për:

1. Titullin e shkrimit

2. Temën dhe pyetjen/pyetjet hulumtuese?

3. Vendin e hulumtimit etnografik
4. Kategorinë e subjekteve/informantëve dhe numrin e tyre

5. Tipin e intervistave

6. A do të bëjnë anketë dhe pse jo e pse po? 
7. Literaturën relevante për hulumtimin e tyre (1 deri në 3 libra ose ese)

Të njëjtën gjë studentët duhet ta bëjnë në shtëpi individualisht dhe ta sjellin si 1 faqe projekt hulumtues, të shtypur, në ushtrimet e javës 6. 


	Literatura
	1. Bronislaw Malinowski, Argonauts of Western Pacific: An Account of Western Enterprise and Adventure in the Archipelagoes of Melanesian New Guinea, Routledge, London, 2005 [1922] [kapitulli 1: “Introduction: the subject, method and scope of this inquiry” (fq. 1-20)

2. Martyn Hammersley & Paul Atkinson, Ethnography: Principles in Practice, 3rd edition, Tavistock, London, 2007 [kapitulli i parë: "What is ethnography?" dhe kapitulli 2, “Research design: problems, cases and samples?",  kapitulli 3 “Access” dhe kapitulli 4 “Field relations”]

3. Harvey Russell Bernard, Research Methods in Anthropology: qualitative and quantitative approaches, 4th edition, Altamira Press, Lanham, 2006 [kapitulli 1 dhe 2]

4. Jonathan Spencer, “Anthropology as a kind of writing”, Man, New Series, Vol. 24, nr. 1, 1989, fq. 145-164
5. Arsim Canolli, ‘Antropologji në dheun tand’ në Premisa antropologjike, Prishtinë, Cunes, 2016, fq. 31-47


	Java e gjashtë

	Familja, farefisnia dhe kombi
(Ligjëratë – 1 orë)

Gjatë kësaj ligjërate do diskutohet mbi studimin antropologjik të organizimit shoqëror, duke u nisur nga familja. Si organizohet familja në vende të ndryshme e kultura të ndryshme? Do të flitet për familjen matrilineale dhe patrilineale dhe mënyrat e organizimit të tyre në kultura të ndryshme. Po ashtu do të diskutohet për konceptin e farefisnisë dhe fisit, si koncepte që janë hulumtuar nga antropologëtnë kultura të ndryshme. Gjatë ligjëratës do të flitet edhe për konceptin e kombit dhe shtetit-komb, duke sjellë në diskutim hulumtime antropologjike 
(Ushtrimet – 1 orë)
Studentët duhet të sjellin propozimet e tyre për hulumtim dhe do të diskutohen disa prej tyre. Për javën e ardhshme studentët duhet të lexojnë 2 ese:
“Kërshëndellat në Ljare”, Ismail Doda [ese]

“Ekokultura: natyra në kulturën popullore shqiptare”, Shemsi Krasniqi [Pjesa te ritet e kalimit në gur]
(shih literatura te java 7, për referencë të plotë të eseve)

	Literatura specifike
	Segalen, M (1986) Historical anthropology of the family, Cambridge University Press, Cambridge
Berit Backer, Behind Stone Walls: Changing household organization among the Albanians of Kosova, Dukagjini, Peja, 2003 [1979]

Anthony D. Smith, The Ethnic Origins of Nations, Balckwell, Oxford, 1986
Benedict Anderson, Imagined Communities:reflections of origins and spread of nationalism, revised edition, Verson, London, 205
Michael Herzfeld, Cultural intimacy: Social Poetics in the Nation State, Routledge, London& New York, 2005
Rapport, N. & Overing, J. (2000), Social and Cultural Anthropology: The Key Concepts, London& New York, Routledge [Kinship]



	Java  e shtatë 
	Simbolet, ritet dhe festat
(Ligjëratë – 1 orë)

Në këtë ligjëratë do të flitet për simbolet, ritet dhe festat e ndryshme të cilat krijojnë kuptimësi dhe marrëdhënie shoqërore në jetën e secilit popull. Fillimisht do të diskutohet për peshën e tyre, pastaj do të flitet për kuptimet që i japin jetës kulturore e shoqërore, por edhe asaj politike. Do të sillet në fokus edhe studimi antropologjik i simboleve, riteve dhe festave të tilla, duke sjell shembuj nga Victor Turner, Clifford Geertz, por edhe nga etnologjia shqiptare. 
(Ushtrime – 1 orë)

Gjatë ushtrimeve studentët do të diskutojnë për esetë e lexuara të Krasniqit dhe Dodës. 

	Literatura specifike
	Ukë Xhemaj, Shtresime kulturore, IAP, Prishtinë, 2005 

Shemsi Krasniqi, Ekokultura: natyra në kulturën popullore shqiptare, ASHAK, Prishtinë, 2016
Ismail Doda,’Kërshëndellat në Ljare’ në Studimi etnografik i ndryshimeve bashkëkohore në kulturën popullore shqiptare, Prishtinë, Instituti Albanologjik i Prishtinës, 1990


	Java e tetë
	Tradita dhe moderniteti
(Ligjëratë - 1 orë)

Gjatë kësaj ligjërate do të diskutohet për konceptin e  traditës dhe modernitetit, si dy koncepte të përfolura në jetën e përditshme por edhe në studimet akademike. Gjatë ligjëratës do të diskutohet tradita, trashëgimia në kontekst të praktikave, artifakteve, kuptimeve dhe kontekstit të bartjes. Po ashtu, do të diskutohet moderniteti dhe aspektet ideologjike që fomësojnë, bartin dhe negociojnë modernitetin si gjendje mendimi e praktike. 
(Ushtrime – 1 orë)

Diskutim mbi kuptimet sterotipe të traditës dhe modernitetit, tradicionales dhe modernes, tradicionalizmit dhe modernizmit. 


	Literatura
	Arsim Canolli, Premisa antropologjike, Prishtinë, Cuneus, 2016. Shih Pjesa 2 - ‘Tradita dhe trashëgimia”, fq.67-128
Charles Taylor, ‘Two theories of modernity’ në Hastings Center Report, 1995, 25.2 (March–April): 24–33.

Peter Wagner, Modernity: Understanding the present. Cambridge, Polity, 2012
Olsi Lelaj, Nën shenjën e modernitetit: antropologji e proceseve proletarizuese gjatë socializmit shtetëror,  Pika pa sipërfaqe, Tiranë, 2015
Daniel Millier, ‘Introduction: Anthropology, modernity and consumption’, in Daniel Miller (ed) Worlds Apart: Modernity Through the Prism of the Local, 1995, Routledge, London & New York, fq. 1-22


	Java e nëntë
	Vizitë në terren: trashëgimia kulturore
(Ligjëratë dhe ushtrime – ligjëratë mysafire nga një arkeolog gjatë vizitës në terren)
Gjatë kësaj ligjërate do të diskutohet për kulturën materiale, muzeologjinë dhe trashëgiminë kulturore në përgjithësi. Ligjërata do të mbahet gjatë vizitës në Muze të Kosovës. Do të konfirmohet edhe vizita në një lokalitet tjetër të trashëgimisë kulturore.  

	Literatura 

	David Loventhal, The Heritage Crusades and the Spoils of History, Cambridge, Cambridge University Press, 1998
Florina Jerliu, Trashëgimia kulturore e Kosovës: konceptet dhe kontekstet e mbrojtjes, Artini, Prishtinë, 2017

Arsim Canolli, Premisa antropologjike, Cuneus, Prishtinë, 2016 [pjesa 2 “Tradita dhe trashëgimia kulturore”]



	Java e dhjetë
	Test 
Test me shkrim. Studentët do t’iu përgjigjen 5 pyetjeve që dalin nga ligjërata dhe literatura përkatëse. 


	Java e njëmbëdhjetë
	Shkrimi antropologjik
(Ligjëratë – 1 orë)

Ligjërata do të diskutojë për shkrimin antropologjik si shkrim specifik i dalë nga hulumtimi empirik specifik i kulturës. Shkurtimisht do të flitet për kritikën ndaj “reprezentimit” në shkrimin eantropologjik dhe krizën antropologjike dhe pastaj do të flitet edhe për ndryshimet që ka pësuar antropologjia si rezultat i konversacionit të saj të gjerë me kthesat e shumëta kritike gjatë dekadave të fundit të shekullit 20 Po ashtu, studentët do të njihen edhe me dallimet mes shkrimit antropologjik, atij gazetaresk, letrar e historik. 
(Ushtrime – 1 orë)

Gjatë ushtrimeve studentët do të përgatiten të njohin 3 tipet të shkrimit në kuadër të një teme dhe do të punojnë në grupe. 

	Literatura 

	Arsim Canolli, Premisa antropologjike, Cuneus, Prishtinë, 2016, [“Motivimi dhe antropologjia”, fq. 13-30]

Clifford Geertz, Interpretation of cultures: selectes essays, Basic Book, New York, 1973 [Kapitulli 1 dhe kapitulli 15]

James Clifford & George E. Marcus, Writing Culture: The Poetics and Politics of Ethnography,  University of California Press, Berkely, 1986 [Kapitulli 1: James Clifford “Introduction: Partial Truths”]

Martyn Hammersley & Paul Atkinson, Ethnography: Principles in Practice, 3rd edition, Tavistock, London, 2007 [kapitulli 9 “Writing ethnography”]



	Java e dymbëdhjetë
	Terren 
Vizitë në fshat: vrojtim i një rituali (5 dhe/ose 6 maj, e shtunë dhe e dielë – vrojtimi nuk është i domosdoshëm, por i preferueshëm)
Për javën e ardhshme duhet të sillet një përshkrim prej 1000 fjalësh dhe 1 fotografi përfaqësuese nga vrojtimi i ritualit dhe intervista me ndonjë subjekt/informant gjatë ritualit ose më vonë.


	Java e trembëdhjetë
	Antropologjia dhe sociologjia

(Ligjëratë -1 orë)
Ku priten e ku dallojnë antropologjia dhe sociologjia, si në teori, ashtu edhe në qasje e metoda? Në këtë ligjëratë do të diskutohen dallimet dhe ngjashmëritë mes antropologjisë dhe sociologjisë, duke përmendur edhe historinë. Studentët do të njihen me traditën e secilës disiplinë dhe raportet e tyre në kontekstin e sotëm interdisiplnar të shkencave shoqërore. 
(Ligjërata – 2 orë)
Diskutime mbi qasjet dhe metodat specifike të dy disiplinave, në kuadër të diskutimit të përshkrimeve të sjella nga vrojtimi dhe intervista e ritualit. 

	Literatura specifike
	Lekë Sokoli, Hyrje në sociologji, Universiteti Kristal, Tiranë, 2008
Arsim Canolli, ‘Një hyrje dhe dalje nga sociologjia’, recension për librin “Hyrje në sociologji” të Lekë Sokolit. [do të jipet paraprakisht] 
Metcalf, P. (2005), Anthropology: The Basics, London, Routledge
Monoghan, J.  & Just, P. (2007), Antropologjia social-kulturore, Tiranë, IDK

	Java e katërmbëdhjetë
	Qoa vadis? Bota jonë dhe bota e të tjerëve sot
(Ligjëratë – 1 orë)

Gjatë kësaj ligjërate, do të diskutohet për gjendjen e marrëdhënieve shoqërore sot. Sa po afron njerëzit, familjet, popujt, shtetet, dhe sa po largohen ato? Çfarë do të thotë fjala “ne” dhe “ata” sot? A ka më shumë ndarje a dallime? Si po i studion antropologjia këto mënyra të reja të identifikimit? Studentët do të njihen me disa nga hullitë e  reja që antropologjia sociale ka hapur për të njohur gjendjen e marrëdhënieve shoqërore, gjithnjë në kontekst të kreativitetit të ri shoqëror, apo procesit ndryshues e transformues të organizimit të jetës së njeriut.

(Ushtrime – 1 orë) 
Diskutime për antropologjinë sot, antropologjinë shqiptare dhe statusin e saj dhe të ardhmen e antropologjisë. 

	Java e pesëmbëdhjetë
	Përsëritje/diskutime/konsulta para dorëzimit të esesë




Vlerësimi, testimi dhe notimi: Vlerësimi dhe notimi në lëndë bëhet me vlerësim periodik. 
Testi i parë (15%) – Propozimi për projekt hulumtimi dorëzohet në javën 6. Propozimi duhet të jetë një faqe dhe në përputhje me kriteret e përcaktuara:
1. Titullin e shkrimit

2. Temën dhe pyetjen/pyetjet hulumtuese?

3. Vendin e hulumtimit etnografik

4. Kategorinë e subjekteve/informantëve dhe numrin e tyre

5. Tipin e intervistave

6. A do të bëjnë anketë dhe pse jo e pse po? 

7. Literaturën relevante për hulumtimin e tyre (1 deri në 3 libra ose ese)

Testi i dytë (20%) – Test me shkrim ku studentët do t’i përgjigjen 5 pyetjeve të dala nga ligjëratat dhe literatura e lëndës. Testi i dytë realizohet në javën e 10-të. 
Testi i tretë (20%) – Në këtë test studentët do të sjellin një përshkrim të një rituali të dalë nga vrojtimi me pejsëmarrje dhe nga intervista me një subjekt që merr pjesë në ritual ose jashtë ritualit. Përshkrimi nuk është ese akademik, me referenca, por një përshkrim i thjeshtë dhe dokumentues, i tipit të përshkrimit etnografik. Përshkrimi dorëzohet në javën e 13-të. 
Testi i katërt (30 %) - ese prej 1500-2000 fjalësh: Studentët duhet të shkruajnë një ese mbi një temë të përcaktuar nga ligjëruesi diku rreth javës 10 -11. Temat do të jenë kryesisht tema për familjen, ritet, festat, praktikat tjera por edhe ndonjë temë e përcaktuar nga diskutimi mes ligjëruesit dhe studentit. Eseja duhet të jetë e shkruar karshi standardeve të shkrimit akademik në antropologji/sociologji dhe duke përdorur sistemin e  referencave. Eseja dorëzohet te ligjëruesi në javën e fundit, respektivisht në javën e 15. 

Pjesëmarrja dhe aktiviteti në klasë (15 %): Pjesëmarrja e studentëve në ligjërata dhe ushtrime është e nevojshme.
Në vlerësimin e lëndës do të përdoret sistemi gradues sipas “ECTS Grade Scale” që propozohet nga “Korniza Evropiane e Arsimit të Lartë”  e cila është informuar nga procesi i Bolonjës. 
	GRADA ECTS
	Përqindja e studentëve të suksesshëm që zakonisht arrijnë këtë shkallë
	Përshkrimi
	Barasvlera në sistemin e UP
	Përqindja

	A
	10
	Shkëlqyeshëm – Përformancë e jashtëzakonshme me shumë pak gabime të vogla
	10
	90-100%

	B
	25
	Shumë mirë – Mbi standardin e mesëm por me disa gabime
	9
	80-90%

	C
	30
	Mirë – në përgjithësi punë e mirë porme disa gabime të konsiderueshme
	8
	70-80%

	D
	25
	E knaqshme – Mirë por me ngecje të mëdha konsiderueshme
	7
	60-70%

	E
	10
	Kaluese – Performancë përmbush vetëm kriteret minimale
	6
	50-60%

	F
	-
	Dështim – kërkohet përsëritje e punës apo hyrje në provim përfundimtar
	5
	Nën 50%


	Kriteret në bazë të cilave vlerësohet testi 1 -  (15%)

	1.Në bazë të paraqitjes dhe ndërlidhjes së kritereve të propozimit për hulumtim


	2.Në bazë të nivelit të gjetjes origjinale të temës, identifikimit të metodave dhe mundësive për studim


	Kriteret në bazë të cilave vlerësohet testi 2 -  (20%)

	1. Në bazë të argumentimit të ideve në përgjigjet e dhëna


	2. Në bazë të shtjellimit të argumenteve/debateve dhe temave të përcaktuara
 

	3. Në bazë të përgjigjeve të qarta dhe faktike


	Kriteret në bazë të cilave vlerësohet testi 3 - vrojtimi/përshkrimi (20%)

	1.Në bazë të nivelit të përshkrimit të bazuar në vëzhgim/vrojtim me pjesëmarrje në ritualin përkatës dhe intervistës gjysmë të strukturuar


	2.Në bazë të nivelit të stilit të përshkrimit dhe përdorimit të fjalëve, fjalive dhe evidencës nga vrojtimi direkt i ritualit për të vendosur vëmendjen në procesin, aspektet e veçanta të praktikës, sjelljes a fenomenit. 


	Kriteret në bazë të cilave vlerësohet eseja - (30%)

	1. Në bazë të nivelit të prezentimit dhe njohjes së koncepteve dhe argumenteve të shtjelluara gjatë ligjëratave


	2. Në bazë të nivelit të mendimit të pavarur dhe aplikimit, mbrojtjes dhe analizës së   arguenteve, ideve, hulumtimeve dhe teorive të shtjelluara

	3. Në bazë të nivelit të shkrimit: organizimit të strukturës së argumentit, krahasimit më referenca tjera dhe përfundimit 

	4. Në bazë të nivelit të shkrimit refleksiv në ndërlidhni me shkrimin interpretiv në antropologji

	5. Në bazë të evidentimit të bibliografisë dhe drejtshkrimit 


Plagjiatura
Plagjiaturë është kopjimi, vjedhja apo përdorimi i punës së dikujt tjetër pa cituar dhe pa kredituar atë, sikundër që është edhe përdorimi i material të vetë autorit (të botuar diku tjetër) pa referencë.  Pra, plagjiatura përfshin:

1. Kopjimi direkt i fjalëve të dikujt tjetër (paragrafet apo fjalitë) dhe paraqitja e tyre sikur të ishin tuajat

2. Parafrazimi i argumentit të dikujt tjetër në tërësi 
3. Kopjimi i plotë i punës tënde që është paraqitur gjetiu

4. Kopjimi i plotë apo vjedhja e punës së studentëve tjerë. Kjo përfshin edhe esetë dhe punimet identike të paraqitura nga dy apo më shumë studentë

5. Përdorimi i eseve dhe shkrimeve “modele” nga interneti

Plagjiatura është shkelje e regullave akademike dhe do të përfundojë në procedurë disiplinore që do të thotë dështim (5). Studenti duhet t’iu referohet teksteve udhërrëfyese mbi shkrimin akademik apo të konsultohet me ligjëruesin përkatës apo edhe akademikë të tjerë. Rekomadohet leximi i revistave akademike si modele të shkrimit akademik. 
Dorëzimi i punimit

Studenti duhet të dorëzojë punimin/esenë në kohë dhe të paktën të përfshirjë emërin, mbiemërin, titulin e numërin e indeksit. Fonti duhet të jetë “Times New Roman”, 12, me hapësirë 1.5 dhe me margjina të paktën 2 cm. Punimet duhet të jenë në A4 dhe fletët duhet të jenë të ngjitura në cep të anës së majtë. 
Raporti i vlerësuesit
Mësimdhënësi ka për obligim që t’i jap komentet e tij rreth punimit të studentit duke reflektuar në mënyrë konstruktive. Notimi dhe raportimi mund të zgjas deri në 2 javë, por zakonisht jipet brenda javës së parë të mbajtjes së testit. Në raste të caktuara mësimdhënësi mund të këshillohet me udhëheqësin e departamentit dhe stafin akademik dhe kolegë të tjerë antropologë/sociologë në vlerësimin e ndonjë rasti specifik.  

